ISAAC of STELLA: Mary and the Church
From a sermon by Blessed Isaac of Stella, Abbot, [Office of Readings, Saturday, Advent Week 2)
 Sermon 51 In Assumptione Beatae Mariae PL 194 1862-1863, 1865 
	The Son of God is the firstborn of many brothers. Although by nature he is the only-begotten, by grace he has joined many to himself and made them one with him. For to those who receive him he has given the power to become the sons of God. 
	[Col.1862C] Ipse quippe primogenitus est in multis fratribus, qui cum esset natura unicus, gratia conciliavit sibi plures, qui cum eo sint unus. Dedit enim potestatem filios Dei fieri, his qui recipiunt eum (Joan. I).

	He became the son of man and made many men sons of God, uniting them to himself by his love and power, so that they became as one. In themselves they are many by reason of their human descent, but in him they are one by divine rebirth.
	factus denique hominis filius, multos fecit Dei filios. Multos igitur conciliavit sibi, ut dictum est, sua charitate, et potestate unicus: qui cum carnali generatione in seipsis sint plures, divina [Col.1863A] tamen regeneratione cum ipso sunt unus.

	The whole Christ and the unique Christ - the body and the head - are one: one because born of the same God in heaven, and of the same mother on earth. They are many sons, yet one son. Head and members are one son, yet many sons; in the same way, Mary and the Church are one mother, yet more than one mother; one virgin, yet more than one virgin. 
	Unus enim totus ac solus Christi caput et corpus: unus autem is unius Dei in coelis, et unius matris in terris; et multi filii, et unus filius. Sicut namque caput ac membra, unus filius, et plures filii, sic Maria et Ecclesia una mater, et plures; una virgo, et plures.

	Both are mothers, both are virgins. Each conceives of the same Spirit, without concupiscence. Each gives birth to a child of God the Father, without sin. Without any sin, Mary gave birth to Christ the head for the sake of his body. By the forgiveness of every sin, the Church gave birth to the body, for the sake of its head. Each is Christ's mother, but neither gives birth to the whole Christ without the cooperation of the other.
	Utraque mater, utraque virgo; utraque de eodem Spiritu sine libidine concipit; utraque Deo Patri sine peccato prolem fundit. Illa absque omni peccato corpori caput peperit; ista in omnium peccatorum remissione capiti corpus edidit. Utraque Christi mater, sed neutra sine altera totum parit.

	In the inspired Scriptures, what is said in a universal sense of the virgin mother, the Church is understood in an individual sense of the Virgin Mary, and what is said in a particular of the virgin mother Mary is rightly understood in a general sense of the virgin mother, the Church. 
	Unde in Scripturis divinitus inspiratis, quod de virgine matre Ecclesia universaliter, hoc de virgine Maria singulariter; et quod de virgine matre Maria [Col.1863B] specialiter, id de Virgine matre Ecclesia generaliter jure intelligitur, 

	When either is spoken of, the meaning can be understood of both, almost without qualification.
	et cum de alterutra sermo texitur, fere permistim et indifferenter de utraque sententia intelligitur.

	[Thus the faithful soul may be equally understood as bride of the divine Word and Mother of Christ; as both daughter and sister; as both virgin and fruitful.]
	[Unaquaeque etiam fidelis anima, Verbi Dei sponsa, Christi mater, filia, et soror, virgo et fecunda suapte ratione intelligitur.]

	These words are used in a universal sense of the Church, in a special sense of Mary, in a particular sense of the individual Christian. They are used by God's Wisdom in person, the Word of the Father.
	Dicitur ergo universaliter pro Ecclesia, et specialiter pro Maria, singulariter quoque pro fideli anima, ab ipsa Dei sapientia, quod Patris est Verbum.

	This is why Scripture says: I will dwell in the inheritance of the Lord. (Sir. 24:11)
	Unde et sequitur: Et in haereditate Domini morabor.

	The Lord's inheritance is, in a general sense, the Church; in a special sense, Mary; in an individual sense, the Christian. Christ dwelt for nine months in the tabernacle of Mary's womb.
	Haereditas enim Domini, universaliter Ecclesia, specialiter Maria, singulariter quaeque fidelis anima. In tabernaculo uteri Mariae moratus est Christus novem mensibus; 

	He dwells until the end of the ages in the tabernacle of the Church's faith. He will dwell for ever in the knowledge and love of each faithful soul.  
	in tabernaculo fidei Ecclesiae usque ad consummationem saeculi, in cognitione et dilectione fidelis animae in saecula saeculorum morabitur.


SERMO LI. IN ASSUMPTIONE BEATAE MARIAE.
In omnibus requiem quaesivi, et in haereditate Domini morabor, etc. (Eccli. XXIV). De hodierna solemnitate, id est beatae semper Virginis Assumptione, quid proprie dici queat, difficile invenitur. Patrum namque inclusi limitibus, quos praetergredi prohibitum [Col.1862B] est, nihil aliud definire audemus, nisi quod hodierna die, (sive cum corpore, sive sine corpore, nescio, Deus scit), non ad tempus rapta, nec ad tertium tantum coelum, si plures sunt coeli; sed ad perpetuam et felicem mansionem, ad summum coelorum coelum assumpta sit. Assumpta quidem ab eo qui de ea carnem sumpsit in terris, cui soli eam subordinaret in coelis. Post ipsum etenim ventris sui fructum sic eam credimus ordinatam in coelis, et locatam, vel si nondum adhuc surrexit, locandam, ut proxime post illius dilectam animam, et ipsius anima disponatur ad sapientiam; et post illius corpus, ipsius quoque corpus ad gloriam. Ipsa ergo jure in generationibus justorum prima residet: quae primogenitum omnium proprie generavit. [Col.1862C] Ipse quippe primogenitus est in multis fratribus, qui cum esset natura unicus, gratia conciliavit sibi plures, qui cum eo sint unus. Dedit enim potestatem filios Dei fieri, his qui recipiunt eum (Joan. I). O amabilis et admirabilis potestas! O si liceret, et potis esset pauper et ignobilis, locupletem et generosum sibi pro voluntate eligere genitorem; quis non curreret, quis non festinaret ad reges et principes hominum? Et quidem filii Dei fieri possunt, quotquot volunt. Et quare hoc, rogo, nisi quia Filius Dei, fieri pauperis filius voluit, ut sua paupertate multos ditaret? Sed et hoc quis faceret Filius Regis et divitis, ut gratis semetipsum exinaniret; et fieret ipse propter alios filius egeni [Col.1862D] et ignobilis? Factus autem egenus, quomodo posset alios ditare? factus ignobilis, quomodo nobilitare? Manens igitur nobilis nollet descendere, factus ignobilis non posset sublimare. Dei vero charitas incomparabilis, et potestas inaestimabilis, quasi et hoc sicut voluit, potuit. Sicut enim, quod stultum est Dei, et quod infirmum est Dei, fortius est hominibus; sic quod egenum est Dei, locupletius est hominibus; et quod ignobile est Dei, nobilius est hominibus. Factus igitur filius pauperis, multos fecit filios divitis; factus filius ancillae, multos fecit filios nobilis; factus denique hominis filius, multos fecit Dei filios. Multos igitur conciliavit sibi, ut dictum est, sua charitate, et potestate unicus: qui cum carnali generatione in seipsis sint plures, divina [Col.1863A] tamen regeneratione cum ipso sunt unus. Unus enim totus ac solus Christi caput et corpus: unus autem is unius Dei in coelis, et unius matris in terris; et multi filii, et unus filius. Sicut namque caput ac membra, unus filius, et plures filii, sic Maria et Ecclesia una mater, et plures; una virgo, et plures. Utraque mater, utraque virgo; utraque de eodem Spiritu sine libidine concipit; utraque Deo Patri sine peccato prolem fundit. Illa absque omni peccato corpori caput peperit; ista in omnium peccatorum remissione capiti corpus edidit. Utraque Christi mater, sed neutra sine altera totum parit. Unde in Scripturis divinitus inspiratis, quod de virgine matre Ecclesia universaliter, hoc de virgine Maria singulariter; et quod de virgine matre Maria [Col.1863B] specialiter, id de Virgine matre Ecclesia generaliter jure intelligitur, et cum de alterutra sermo texitur, fere permistim et indifferenter de utraque sententia intelligitur. Unaquaeque etiam fidelis anima, Verbi Dei sponsa, Christi mater, filia, et soror, virgo et fecunda suapte ratione intelligitur. Dicitur ergo universaliter pro Ecclesia, et specialiter pro Maria, singulariter quoque pro fideli anima, ab ipsa Dei sapientia, quod Patris est Verbum.

In omnibus requiem quaesivi, etc. Ubique et in omnibus divina sapientia est, quae a fine usque ad finem, id est ab omnium principio ad usque omnium finem, attingens, sua ubique pressit vestigia, quibus investigari et inveniri possit; sed in solis [Col.1863C] mentibus sua imagine et similitudine praeditis requiescit ac jocundatur, aut laborat et molestatur: Unde de quibusdam conqueritur dicens: Laboravi sustinens (Isa. I), et alibi: Quia molesti estis et Deo meo (Isa. VII). De aliis quidem cum quibus pausat ac requiescit, dicit: Noli mihi molestus esse, ecce pueri mei mecum sunt in cubili (Luc. XI). Sicut enim similia de similitudine in consimilibus naturaliter magis gaudent; sic de similitudine in consimilibus inventa plures naturaliter dolent. Quomodo ergo sic falli potuit sapientia, ut in omnibus mentibus videlicet requiem quaereret, quam in paucis aut omnino nullis plene inveniret? Sed quod mirabilius est, eo usque incrassata est et impinguata, quae de [Col.1863D] subtilitate cerebri Jovis nata est illa Minerva, ut in arbore etiam ficus fructum quaereret (et fortasse non in tempore fructus) et non inveniret? tempus est enim omni rei sub coelo; nam super coelum sicut nec temporalis, ita nec tempus. In solis ergo sapientibus requiescit sapientia. Thesaurus desiderabilis, ait Sapiens de sapientia loquens, requiescit in ore sapientis (Prov. XXI): stulto autem gravis est et contraria, et ideo odit eam, ac substantiam quam cum patre et fratre posset domi habere quietam et opimam, in regione longinqua profugus, luxuriose vivendo profligat. Sapientem autem non solum facit rerum cognitio, sed bonarum electio, et malarum reprobatio. Hinc etenim de butyri et mellis alumno rite dicitur: Ut sciat reprobare malum, [Col.1864A] et eligere bonum (Isa. VII). Tale siquidem rationalis animae triclinium, ubi habitaret et requiesceret, aedificavit sibi sapientia, id est rationale, irascibile, concupiscibile, quatenus per rationem discerneret inter amicum et inimicum, inter virum et moechum; et per irascibilitatem utrarumque hostem puta rationis et concupiscentiae, aut non admitteret, aut incaute admissum zelo forti ejiceret; per concupiscibilitatem solum amicum et legitimum virum et desideraret, admitteret, diligeretque, et ei soli secum requiem praestaret.

De ratione igitur scientia oritur, de irascibilitate reprobatio, de concupiscibilitate electio. Sapiens ergo qui scit per rationem bona et mala, et reprobat oditque per zelum omnia mala; eligit autem, [Col.1864B] amatque per concupiscibilitatem sola bona, sapientiae in se domum aedificat, et requiem praestat. Thalamum quoque collocat, aut cubile parat, ubi secretius delicietur et pauset, juxta quod studiosiorem, et ferventiorem, et affectuosiorem in istis se exhibet. In omnibus igitur jure requiem quaerit, qui omnes in quibus requiescere posset, tales creavit. Sed in omnibus requiem minime invenit, quoniam non omnis in eo quod acceperat, permansit. Ipse autem quod commendarat, quare non repeteret? quod exhibuerat, quare non exigeret? ubi seminarat, quare non meteret? Sic nimirum Adam, quem ante peccatum in paradisi claritate et luce posuerat, post peccatum ibidem quaesivit; quem cum ibi minime reperisset, fugerat enim propter [Col.1864C] peccatum ad latebras, clamore persecutus ait: Adam, ubi es? (Gen. III.) Ac si diceret: Ubi te posui, non es; et ubi es, non te posui. Non sequor ad tenebras, non sequor ad umbram, quem in luce et claritate dimisi. Sed quid facimus, fratres? utique omne commissum nec simpliciter, sed cum fenore quia multiplicandum tradidit; omne quod donavit, sapientia juste exigit, et quod posuit quaerit. Lascivia quidem cum meretricibus luxuriose vivendo totum profligavit: infirmata in paupertate virtus nostra, quod consumptum est, simpliciter et sine lucro reportare nequit. Procul dubio quos justitia veraciter accusat, judicium districte condemnat, nisi sola misericordia misericorditer intercedat. [Col.1864D] Justitia totum exigit, malitia totum absumpsit, infirmitas nihil restituit, judicium nihil remittit. Veniat igitur, et interveniat misericordia, obviam justitiae, quoniam tempus miserendi, juxta quod tempus et tempus omni rei sub coelo, ut prosequens apprehendat Adam errantem, sicut ovem pereuntem in deserto: quem persecuta olim justitia deprehendit sub arbore latitantem in paradiso. Veniat prope usque ad tenebras et umbram mortis misericordia, quaerere, quod perierat, quia in luce manens justitia in umbra absconsum perditum a longe per clamorem increpat, Adam, ubi es? Ubi est miseria, veniat misericordia, quia ubi est injustitia, venire non potest justitia. Veniat denique ipsa sapientia praeparare misericordiae solium, [Col.1865A] quae olim aedificavit justitiae domum. In misericordia, inquit, praeparabitur tibi solium (Isa. XVI). In justitia namque in sanctis angelis paravit sibi sapientia solium excelsum, in hominibus vero in misericordia elevatum: unde et Isaias justum et misericordem Dominum sedentem contemplatur super solium excelsum et elevatum.

Veniat ergo misericordia, et de vetusta ac ruinosa domo ventis et pluviis patula, volucribus coeli ac bestiis silvae exposita; in qua homo habitare non audet, et Filius hominis non quiescit, novum sibi arte nova renovet habitaculum, ubi Filius hominis caput reclinet, et interim paululum pauset, sicut scriptum est: Dormite jam, et requiescite; et continuo: Surgite, eamus hinc (Matth. XVI). Modica [Col.1865B] enim et brevis hic est requies sanctorum, labor vero magnus ac fere continuus. Veniat tandem ad vetustum aeternus, et ut veterem renovet innovans omnia, quodammodo ipse inveterascat, et sicut arte nova ac inaudita, inclinata est aeterna majestas, ut in nos novi capitis altitudo totum corpus innovans superveniret; obscurata quodammodo et obumbrata lux, ut caecis et antiquis tenebris nova lux oriretur: sic quodammodo aeternitas inveterata est, ut inde veteribus novitas nasceretur; et sicut sua exinanitione vacuum replevit, sua paupertate egenum ditavit, sua stultitia fatuum erudivit, sua infirmitate debilem roboravit, sua captivitate captivum redemit, suis vinculis ligatum solvit, sua denique morte mortuum vivificavit: sic sua vetustate veterem [Col.1865C] innovavit. Ubique enim quod minus est Deo, majus est hominibus. Nonne igitur per vetustatem Dominus novam de vetere haereditatem, in qua moraretur; et tabernaculum, ubi requiesceret, arte nova renovavit: qui in omnibus ante requiem quaesivit, et nusquam invenit? Unde et sequitur: Et in haereditate Domini morabor. Haereditas enim Domini, universaliter Ecclesia, specialiter Maria, singulariter quaeque fidelis anima. In tabernaculo uteri Mariae moratus est Christus novem mensibus; in tabernaculo fidei Ecclesiae usque ad consummationem saeculi, in cognitione et dilectione fidelis animae in saecula saeculorum morabitur. Unde sequitur:

[Col.1865D] Tunc praecepit, et dixit mihi Creator omnium, etc. (Eccli. XXIV.) Vox ipsius haereditatis. Cum enim ubique, sicut dictum est, requiem quaesivisset, et nusquam invenisset; tunc sequestravit sibi populum Judaeorum in haereditatem, cui per Moysen praecepit et dixit, id est praecepta dictavit. Et qui creavit hac secunda creatione Synagogam matrem Ecclesiae, requievit in tabernaculo suo, id est in tabernaculo foederis; in Ecclesia autem similiter nunc in sacramento sui corporis. Cum etiam per omnes mulieres, de qua nasceretur, quasi quaesisset, selectim assumpsit sibi Mariam; unde et benedicta dicitur in mulieribus: et tunc per Spiritum sanctum intus praecepit illi de contemptu commistionis carnalis, de amore virginitatis, et per archangelum Gabrielem dixit ei [Col.1866A] foris, quod Christum conciperet de Spiritu sancto, quem jam intus habebat. Et postea qui creaverat eam novam creaturam in seipso, requievit in utero suo Christus. Unicuique etiam fideli animae ad salutem praedestinatae quando vult, et quomodo vult, et intus per propriam rationem, qua illuminat omnem hominem venientem in hunc mundum, et per inspirationem gratiae, qua pluviam voluntariam segregat haereditati suae, et foris per doctrinam et creaturam, ubi quae per ea quae facta sunt intellecta conspiciuntur, praecipit et dicit Sapientia; et quae sic creat et format eam in Christo Jesu in operibus bonis, requiescit in conscientia ipsius. Et dixit mihi: In Jacob inhabita, et in Israel haereditare (Eccli. XXIV). Vox Patris ad sapientiam Christum. [Col.1866B] Sapientia habitat in Jacob, haereditatur in Israel; sed in solis et in omnibus electis Patris sui mittit radices. Omnis enim plantatio, quam non plantavit Pater coelestis, quantumvis crescat, quantumvis floreat, tandem eradicabitur. Neque enim Filii est dare regnum, nisi quibus paratum est a Patre (Matth. XX). Non igitur ubicunque sapientia habitat, haereditatur; nec ubicunque haereditatur, mittit radices. Cadent enim ab haereditate mille, et de habitaculo decem millia; ad electos vero non approximabit ruina: generatio enim coelestis tanquam radix fortissima conservat eos. Vel, si placet, in activis habitat, qui, supplantatis vitiis, bonis desudant in operibus; et in contemplativis jam quasi haereditatur, qui bonam partem elegerunt, quae non [Col.1866C] auferetur ab eis. In utrisque vero electis mittit radices sapientia, quae contra omnem impetum et vim vextorum servaverat utrosque. Et secundum hunc modum caeterae distinctiones, ordinibus licet permutatis, facile currunt. Verumtamen in Ecclesia actio et contemplatio duae vitae, in Maria circa Christum duo plenissima officia: in singulis nobis utilissimae permutationes et vicissitudines necessariae. Quod enim caret alterna requie, interim durabile non est. Quod et in nobis adimplere dignetur per intercessionem beatae Mariae Christus: qui cum Patre et Spiritu sancto vivit et regnat Deus, per omnia saecula saeculorum. Amen.

